
Prezident İlham Əliyev məcburi 
köçkünlər üçün salınan “Qobu 
Park-2” yaşayış kompleksinin 
açılışı mərasimində erməni 
fitnəkarlığı barədə deyib: “Əvvəllər 
- münaqişə ilə bağlı məlumat 
olmayan dövrdə, əlbəttə, bütün 
yalanları yayırdılar. Hər bir ölkədə 
onların diaspor təşkilatları var idi, 
bizim isə heç nəyimiz yox idi. Ona 
görə münaqişə ilə bağlı təhrif edil-
miş faktları onlar ortaya qoymuşlar 
və bir çox hallarda nail olmuşlar 
ki, onlara inansınlar. Bu gün biz 
informasiya dövründə, internet 
dövründə yaşayırıq. Həqiqət var 
və bunu mən çatdırmışam. Hər 
kəs bilir ki, aranlı-dağlı Qarabağ 
əzəli Azərbaycan torpağıdır, 
beynəlxalq hüquq tərəfindən 
tanınan Azərbaycan torpağıdır və 
Qarabağ Azərbaycandır və nida 
işarəsi, vəssalam”.

Yeri gəlmişkən, Prezident 
İlham Əliyev, Birinci vitse-pre-
zident Mehriban xanım Əliyeva 
tərəfindən istər respublika 
daxilində keçirilən müxtəlif 
səviyyəli görüşlərdə, istərsə də 
xarici səfərlərdə Azərbaycanın 
haqq işinin dünyaya çatdırıl-
ması, ermənilərin işğalçılıq 
siyasəti, xalqımıza qarşı soyqı-
rımları barədə xarici ölkələrin 

ictimaiyyətinə ətraflı məlumatların 
verilməsi istiqamətində ardıcıl 
və məqsədyönlü siyasət həyata 
keçirilir.

Dövlətimizin başçısının son 
vaxtlar informasiya müharibəsini 
xüsusilə diqqət mərkəzində saxla-
ması heç də təsadüfi deyil. Çünki 
erməni tərəfi, o cümlədən işğalçı 
ölkənin baş naziri N.Paşinyan 
Azərbaycana qarşı əsassız 
ittihamlardan əl çəkmir, qərəzli, 
saxta məlumatlar yayırlar. Məqsəd 
isə respublikamızın imicinə 
zərbə vurmaq, torpaqlarımızın 
işğalına haqq qazandırmaq və 
Azərbaycanı geridə qalmış ölkə 
kimi təqdim etməkdir. Təbii ki, 
dövlətimizin başçısı İlham Əliyev 
mötəbər beynəlxalq tədbirlərdə 
ölkəmizə qarşı aparılan bütün 
bu riyakar təbliğatın qarşısında 
Azərbaycan həqiqətlərini orta-
ya qoyur, Azərbaycanı haqqın 
tərəfində olan müasir, güclü dövlət 
kimi tanıdır. 

Oktyabrın 11-də 
Türkmənistanın paytaxtı Aşqabad 
şəhərində MDB Dövlət Başçı-
ları Şurasının məhdud tərkibdə 
iclasında çıxış edən Prezident 
İlham Əliyevin nitqində də bunun 
bir daha şahidi olduq. Dövlətimizin 
başçısı belə bir mötəbər 

kürsüdən faşizm üzərində ümumi 
Qələbəmizə Azərbaycan layiqli 
töhfə verdiyini, Azərbaycanın 600 
mindən çox oğlu və qızının Böyük 
Vətən müharibəsi cəbhələrində 
döyüşdüyünü, onların yarısı-
nın ümumi Qələbəmiz uğrunda 
canlarından keçdiyini diqqətə 
çatdırdı. Xatırlatdı ki, müharibə 
illərində göstərdikləri igidliyə 
görə Azərbaycanın 130-dan 
çox nümayəndəsi Sovet İttifaqı 
Qəhrəmanı adına layiq görülüb, 
170 mindən çox əsgər və zabiti-
miz müxtəlif orden və medallarla 
təltif olunub. Azərbaycan bütün 
ölkəni yanacaqla təmin edib. 
Cəbhə üçün çox zəruri olan 
neftin 70 faizdən çoxu, benzinin 
80 faizi, motor yağlarının 90 faizi 
Azərbaycanın payına düşüb. 
Bunlar olmasaydı, sovet ordusu 
düşmənə qalib gələ bilməzdi...

Prezident İlham Əliyev daha 
sonra deyib: “Biz dövlət başçı-
ları faşistlərin qəhrəman kimi 
qələmə verilməsinin əleyhinə 

dəfələrlə çıxış etmişik. Təəssüf 
ki, MDB məkanında, xüsusən 
Ermənistanda belə hallar baş 
verir. Orada əvvəlki hakimiyyət 
İrəvanın mərkəzində faşist cəlladı 
və satqın, Qaregin Njde ləqəbi ilə 
alman faşistlərinə xidmət etmiş 
Qaregin Ter-Arutyunyana heykəl 
qoyub. MDB ölkələrindən olan 
müharibə veteranlarının böyük 
bir qrupu Ermənistanın əvvəlki 
rəhbərliyinin bu həyasız addımına 
qarşı dəfələrlə etirazını bildirib. 
2019-cu ilin mayında Rusiya 
Xarici İşlər Nazirliyi “Nasiz-
min qəhrəmanlıq kimi qələmə 
verilməsi, neonasizmin yayılması 
və irqçiliyin, irqi ayrı-seçkiliyin, 
ksenofobiyanın və onlarla bağlı 
dözümsüzlüyün müasir forma-
larının yayılmasına şərait yara-
dan praktikanın digər növləri ilə 
bağlı vəziyyət haqqında” məruzə 
təqdim edib. Həmin məruzədə 
deyilir: “Ermənistanın keçmiş 
hakim respublikaçılar partiyası 
millətçi təmayüllü, Üçüncü Reyx 

ilə əməkdaşlıq etməsi haqqında 
məlumat olan, birmənalı siyasi 
mövqeyi olmayan Qaregin Njde-
nin xatirəsinin əbədiləşdirilməsi 
üçün addımlar atıb”. Bu, Rusiya 
Xarici İşlər Nazirliyinin mövqeyi-
dir”.

Bəli, Daşnaksütunun üzvü 
olan Qaregin Ter-Arutyunyan 
(Qaregin Njde) erməni silahlı 
dəstələrinə qoşularaq, I Bal-
kan müharibəsində Osmanlı 
imperiyasına qarşı döyüşlərdə 
iştirak edib. O, 1919-cu ilin 
sentyabrında, daşnak hökuməti 
tərəfindən Zəngəzura göndərilib, 
bu ərazilərin azərbaycanlılardan 
təmizlənməsində quldurluq 
fəaliyyətini davam etdirib. Njdenin 
rəhbərlik etdiyi silahlı dəstələr, 
burada yaşayan azərbaycanlı 
əhalinin kütləvi qətli ilə məşğul 
olub, onun bilavasitə rəhbərliyi 
və göstərişi ilə azərbaycanlılar 
yaşayan kəndlər yandırılıb, əhalisi 
qətlə yetirilib və öz evlərindən 
qovulub.

Njdenin dəstələri 1920-ci ildə 
Azərbaycan Demokratik Respub-
likasının ordusu ilə döyüşlərdə 
də iştirak ediblər. Həmin il dekabr 
ayının 25-də Njde və silahdaşları 
tərəfindən Zəngəzurda “Dağlıq 
Erməni Respublikası”nın yara-
dılması elan olunub. Qaregin 
Ter-Arutyunyan isə özünü yarat-
dığı oyuncaq respublikanın “ali 
baş komandan”ı elan edib. Lakin 
o, burada çox davam gətirməyib, 
başkəsən tərəfdarları ilə İrana 
qaçıb.

Qaregin Njde 1937-ci ildə 
Daşnaksütunun sıralarından ayrı-
laraq faşist Almaniyası ilə əlaqələr 
yaradıb, Rozenberqlə görüşüb, 
onları Türkiyəyə hücum etməyə 
çağıraraq, köməyini təklif edib. 
Beləliklə, 1942-ci il dekabrın 15-də 
almanların yaratdığı “Erməni milli 
şurası”nın 7 üzvündən biri olub. 
Njdenin başçılıq etdiyi erməni 
hərbi birləşmələri Krım yarıma-
dasının işğalında və Qafqazdakı 
döyüşlərdə iştirak ediblər. 

Azərbaycan Prezidenti İlham 
Əliyev Aşqabad şəhərində 
MDB Dövlət Başçıları Şurası-
nın məhdud tərkibdə iclasında 
Qaregin Njdenin həmin dövrdəki 
fəaliyyətindən danışarkən, diqqəti 
Rusiyanın müdafiə naziri Ser-
gey Şoyqunun sədrliyi ilə bu 
nazirliyin baş redaksiya heyəti 
tərəfindən nəşr edilən 12 cildlik 
“1941-1945-ci illərin Böyük Vətən 
müharibəsi” ensiklopediyası-
nın “Böyük Vətən müharibəsi 
illərində gizli müharibə, kəşfiyyat 
və əks-kəşfiyyat” adlı VI cildində 
dərc edilən “Müharibənin son 
dövründə hərbi əks-kəşfiyyatın 
fəaliyyəti” adlı məqaləyə yönəldib: 
“Əks-kəşfiyyatçılar 114-cü 
Dromedar oberqrupu barəsində 
agentura işi çərçivəsində daş-
nak ordusunun keçmiş generalı, 
almanların yanında Njde ləqəbi 
ilə xidmət etmiş mühacir Ter-
Arutyunyanı aşkar edib və həbsə 
alıblar. Böyük Vətən müharibəsi 
illərində o, Bolqarıstan ərazisində 
milliyyətcə erməni olan 30-dan 
çox agent cəlb edib, onların 
təxribat hazırlığında və pozucu 
fəaliyyət üçün Qızıl Ordunun 
arxa cəbhəsinə atılmasında 
iştirak edib. SMERŞ qrupunun 
əməkdaşları olan 17 təxribatçı 
saxlanılıb, qalanları barədə axta-
rış elan edilib. 

Njde həm də Avropanın 
yəhudi əhalisinə qarşı Holokost-
da iştirak edib. 1942-ci ildə o, 
Sovet İttifaqına qarşı döyüşən 
erməni legionu təşkil edib. Yeri 
gəlmişkən, Njdenin əsas şüarı 
belə idi: “Almaniya uğrunda həlak 
olan Ermənistan uğrunda həlak 
olur”. Burada şərhə ehtiyac yox-
dur. Njde həbs olundu və Vladimir 
həbsxanasında ömrünü başa 
vurdu. 2016-cı ildə Ermənistan 
paytaxtının mərkəzində bu satqın 
cəllada hündürlüyü 6 metrə yaxın 
olan heykəl qoyulub. Təəssüf ki, 
Ermənistanın yeni hakimiyyəti 
bu heykəli götürməyib. Hesab 
edirəm ki, MDB məkanında fa-
şizmin qəhrəmanlıq kimi qələmə 
verilməsinə yer yoxdur”.

Dövlətimizin başçısı 
Azərbaycana qarşı informasi-
ya müharibəsində Ermənistanı, 
bax, belə dəlil-sübutlarla sus-
durur. Ölkəmiz haqqında yalan 
məlumatları, uydurma faktları, 
saxta xəbərləri əsaslı şəkildə 
təkzib etməklə həqiqətlərimizi 
bütün dünyaya çatdırır. 

Vaqif BAYRAMOV,  
“Xalq qəzeti”

�� Ermənistanın baş nazirinin işğal altındakı 
Azərbaycan ərazilərində, separatçıların qarşısında 
etdiyi çıxışındakı iddiaları nüfuzlu “Valday” Diskussiya 
Klubunda bir neçə cümlə ilə darmadağın edən 
Azərbaycan Prezidenti İlham Əliyev Nikol Paşinyanı 
onun iştirak etdiyi tədbirdə - MDB Dövlət Başçıları 
Şurasının məhdud tərkibdə iclasında tutarlı faktlarla, 
arqumentlərlə ifşa etdi və çıxılmaz duruma saldı.

Bu fikri AZƏRTAC-a açıq-
lamasında siyasi ekspert Elçin 
Mirzəbəyli deyib. Ekspert qeyd 
edib ki, ermənilər Böyük Vətən 
müharibəsi illərində, qələbənin 
əldə olunmasında guya müstəsna 
xidmətlər göstərdiklərini Rusiya 
cəmiyyətinə və dünyaya təlqin 
etməyə çalışır, erməni əsilli 
hərbçilər haqqında ağlasığmaz 
əfsanələr, miflər yaratmaq-
la bundan öz maraqları üçün 
bəhrələnməyə çalışırdılar. 

Azərbaycan Preziden-
ti öz çıxışında tarixi həqiqətləri 
təkzibolunmaz faktlara istinad 
edərək söyləməklə ermənilərin 74 
illik bir zaman kəsiyində uydurduqla-
rı bütün yalanları gün işığına çıxardı. 
Dövlətimizin başçısı mükəmməl 
tarixi biliklərə malik olduğunu və 
təkcə öz xalqının deyil, postsovet 
məkanında yaşayan bütün xalqla-
rın tarixinə münasibətdə ədalətli, 
obyektiv mövqedə dayanmağı 
bacaran bir lider olduğunu növbəti 
dəfə təsdiqlədi. Prezident vahid bir 
dövlətin tərkibində yaşayan xalq-
ların faşizmə qarşı mübarizəsini 
ayrı-ayrılıqda deyil, tam halda 
dəyərləndirdi. Faşizm üzərində 
qələbəni “ümumi qələbəmiz” adlan-
dırdı və bu müstəvidə, ayrı-seçkiliyə 
yol vermədən Azərbaycanın 600 
mindən çox oğlunun və qızının Bö-
yük Vətən müharibəsi cəbhələrində 
döyüşdüyünü, onların yarısının 
canlarından keçdiyini xatırlatdı. 
Dövlətimizin başçısı qeyd etdi ki, 
Böyük Vətən müharibəsi illərində 
cəbhə üçün çox zəruri olan nef-
tin 70 faizindən çoxu, benzinin 
80 faizi, motor yağlarının 90 faizi 
Azərbaycanın payına düşürdü 
və bunlar olmasaydı sovet ordu-

su düşmənə qalib gələ bilməzdi. 
Prezident İlham Əliyevin faşist 
Almaniyasının Bakı və Qroznı 
şəhərlərinin işğalını nəzərdə tutan 
məşhur “Edelveys” planını, Adolf 
Hitlerin iştirakı ilə çəkilmiş hərbi 
xronikanı detallı şəkildə şərh etməsi 
isə Azərbaycanın paytaxtının, 
Bakı neftçilərinin faşizm üzərində 
qələbəyə - bəşəriyyətin xilasına 
necə böyük töhfə verdiyinin tam 
mənzərəsinin yaradılmasına xidmət 
edirdi. 

Siyasi ekspert əlavə edib 
ki, Prezident İlham Əliyevin 
böyük Azərbaycan alimi Yusif 
Məmmədəliyevin sonradan “Mo-
lotov kokteyli” kimi məşhurlaşmış 
yandırıcı maye ixtira etdiyini, 
Bakının zavodlarında gecə-gündüz 
istehsal edilən məşhur “Katyuşa” 
raketlərinin və digər silahların 
düşməni dəhşətə saldığını deməsi 
isə çoxlarının bilmədiyi, bəzilərinin 
isə unutdurmağa çalışdığı tarixi 
həqiqətlərə işıq saldı. Prezi-
dent İlham Əliyevin Azərbaycan 
xalqının misilsiz qəhrəmanlığı, 
fədakarlığı, yüksək intellektual 
potensiala malik bir xalq ol-
duğu barədə tarixi həqiqətləri 
ifadə etdikdən sonra faşistlərin 
qəhrəman kimi qələmə verilməsi 
ilə bağlı faktlara istinad etməsi isə 
gerçəkliklərin müqayisəli şəkildə 
təqdim edilməsinə xidmət edir. 
Həqiqət müqayisədə daha aydın 
görünür. Bu müstəvidə dövlətimizin 
başçısı Ermənistanda, Yereva-
nın mərkəzində faşist cəlladı və 
satqın, Qaregin Njde ləqəbi ilə 
alman faşistlərinə xidmət etmiş 
Qaregin Ter-Arutyunyana heykəl 
qoyulduğunu, MDB ölkələrindən 
olan müharibə veteranlarının 

böyük bir qrupunun Ermənistanın 
əvvəlki rəhbərliyinin bu həyasız 
addımına qarşı dəfələrlə etirazını 
bildirdiyini xatırlatdı, bütün bunlara 
baxmayaraq, heykəlin hələ də 
götürülmədiyini bildirdi. 

Elçin Mirzəbəyli qeyd edib ki, 
Nikol Paşinyan Azərbaycan Prezi-
dentinin çıxışında səslənən əsaslı 
arqumentlərə cavab verməyə cəhd 

etdi və özünü olduqca çıxılmaz 
duruma saldı. Paşinyanın Qaregin 
Njdenin guya Ermənistanın türk 
işğalına və türklərin təşkil etdikləri 
ermənilərin soyqırımına qarşı 
mübarizə apardığını söyləməsi 
Ermənistan baş nazirinin hətta öz 
ölkəsinin tarixindən xəbərsizliyini, 
yaxud Ermənistan tarixinin 
bütövlükdə yalanlardan ibarət oldu-
ğunu ortaya qoydu. Ermənilərin 
700 il Osmanlı dövlətinin tərkibində 
yaşamaları hər kəsin bildiyi və 
sübutuna ehtiyac olmayan bir 
faktdır. Belə olduğu təqdirdə, hansı 
işğaldan söhbət gedə bilər? Digər 
tərəfdən, Türkiyə 1941-ci il iyun 
ayının 18-də, müharibənin baş-
lanmasına 4 gün qalmış Almaniya 
ilə hücum etməmək və dostluq 
haqqında müqavilə imzalamışdı və 
təxminən 1945-ci ilədək neytral-
lığını qoruyub saxlayırdı. Yəni, 
Qaregin Njdenin faşistlərlə birgə 
cəlladlıq etdiyi dönəmdə Türkiyə 
Hitler Almaniyası ilə müharibə 
vəziyyətində deyildi və təbii ki, 
Türkiyəyə qarşı da mübarizə apara 
bilməzdi. Prezident İlham Əliyevin 
Ermənistanın baş nazirinin sistem-
siz, arqumentsiz çıxışından sonra 
verdiyi şərh isə Nikol Paşinyanı 
birdəfəlik susdurdu. Azərbaycan 
Prezidenti Qaregin Njdenin Ru-
siyanın rəsmi mənbələrində yer 
alan “Almaniya uğrunda həlak 
olan Ermənistan uğrunda həlak 
olur” kimi fikrini xatırlatmaqla 
Paşinyanın faşist cəlladını təmizə 
çıxarmaq cəhdlərinin üstündən xətt 
çəkdi. Beləliklə, Ermənistanın siya-
si rəhbərliyinin riyakarlığı növbəti 
dəfə və ən önəmlisi isə açıq de-
batda, hər kəsin gözü qarşısında 
sübuta yetirildi.

Prezident İlham Əliyev Paşinyanın  
iddialarını darmadağın etdi

Elman Nəsirov qeyd edib ki, 
Azərbaycan Prezidentinin xüsusilə 
son iki beynəlxalq tədbirdəki çıxışı 
bu faktları bir daha təsdiqlədi: 
“Azərbaycan Prezidenti hücum 
taktikasına söykənən bir siyasət 
həyata keçirir. Dövlət başçısı 
Aşqabadda MDB Dövlət Başçı-
ları Şurasının iclasında Böyük 
Vətən müharibəsindəki qələbəyə 
Azərbaycanın verdiyi töhfələri 
konkret faktlarla açıqladı. Bildir-
di ki, bunun qarşılığında bu gün 
Ermənistanda faşizmin təbliğatı 
aparılır, faşizmə xidmət edən 
şəxslərin əbədiləşdirilməsi, 
onların qəhrəmanlaşdırılması 
siyasəti həyata keçirilir ki, bu da 
qəbuledilməzdir.

Cənab Prezident vurğuladı 
ki, 2016-cı ildə Ermənistan 

İrəvanın mərkəzində Böyük 
Vətən müharibəsində faşitlərə 
yardım edən Qaregin Njdeyə 
abidə ucaldıb. Dövlət başçısı 
Qaregin Njdenin birbaşa faşistlərlə 
əməkdaşlıq etməsini konkret 
faktlarla sübut etdi və 2011-2015-ci 
illərdə hazırlanmış fundamental bir 

ensiklopediyadakı faktları ortaya 
qoydu. Hansı ki, bu ensiklopediya 
Rusiyanın Müdafiə Nazirliynin 
baş redaksiya heyəti tərəfindən, 
Rusiyanın müdafiə naziri Sergey 
Şoyqunun birbaşa rəhbərliyi 
ilə hazırlanıb. 12 cilddən ibarət 

olan ensiklopediyaya istinad 
edən Azərbaycan Prezidenti 
təkzibolunmaz faktları bəyan 
etməklə Ermənistan hakimiyyətinin 
riyakar siyasətini ifşa etdi”.

 E.Nəsirov vurğulayıb ki, bütün 
bunlar Prezident İlham Əliyevin 
çox uğurlu bir siyasi gedişi idi: 
“Azərbaycan lideri bununla da 
Paşinyanı susdurdu, onun iddi-
alarını darmadağın etdi. Dövlət 
başçısının bu çıxışından sonra 
erməni mətbuatı Paşinyanı çox 
kəskin tənqid etdi. Vurğulandı ki, 
Ermənistanın baş naziri həddindən 
artıq səriştəsiz, savadsız və 
populist siyasətçidir. Azərbaycan 
Prezidenti isə lazımi yerdə, lazımi 
məqamda Azərbaycan həqiqətlərini 
ən yüksək tribunadan səsləndirir və 
bunları tarixi faktlarla təsdiqləyir”.

“Xalq qəzeti”

Millət vəkili Elman 
Nəsirov bildirib 
ki, Prezident 

İlham Əliyev Azərbaycan 
həqiqətlərini və 
Ermənistanın işğalçılıq 
siyasətinin mahiyyətini 
açmaq üçün daim 
beynəlxalq tribunalardan 
maksimum istifadə edib.

Azərbaycan Prezidenti Ermənistan hakimiyyətini faşistlərlə 
əməkdaşlıq edənləri “qəhrəman”a çevirməkdə kəskin ittiham etdi

Ermənistan–Azərbaycan, Dağlıq Qarabağ münaqişəsi 
başlanan vaxtdan indiyədək iki ölkənin informasiya 
cəbhəsində təbliğat mübarizəsi aparılır. Prezident 
İlham Əliyevin sözləri ilə desək, ölkədə oyuncaq, 

xalqazidd, satqın Xalq Cəbhəsi rejiminin hakimiyyətdə 
olduğu müstəqilliyin ilk illərində erməni tərəfinin bu 
məsələdə fəallığı daha çox nəzərə çarpırdı. O dövrün xa-
rici mətbuatında, eləcə də Ermənistanın yerli nəşrlərində 
ermənilər Azərbaycanın Dağlıq Qarabağ bölgəsinə dair ərazi 
iddialarını yalan pərdəsi altında əsaslandırmağa çalışır, 
həm də bu zaman ölkəmizin tarixi, sosial-iqtisadi inkişafı 
haqqında faktları açıq-aşkar, bilərəkdən saxtalaşdırırdılar. O 
vaxtkı Azərbaycan rəhbərliyinin qətiyyətsizliyindən yararla-
nan erməni tərəfi yalanlarını beynəlxalq aləmə inandırmaq 
məqsədinə də müəyyən dərəcədə nail ola bilirdilər. Lakin 
ulu öndər Heydər Əliyevin hakimiyyətə tarixi qayıdışından 
sonra bu sahədə vəziyyət tədricən yaxşılaşdı, informasiya 
müharibəsində təbliğat xeyrimizə dəyişməyə başladı. 

Prezident İlham Əliyev Paşinyanın 
faşist cəlladını təmizə çıxarmaq 
cəhdlərinin üstündən xətt çəkdi

İsrailli politoloq: 
Faşist əlaltıları bugünkü 
Ermənistanın qəhrəmanına çevrilib

Ekspert qeyd edib ki, 
Ermənistan indi dalana dirənib: 
“O, Qərbə lazım deyil və 
Şərqə yol tapa bilmir. Bu cür 

bəyanatlarla ölkə həm Rusiya, 
həm Azərbaycan, həm də digər 
MDB dövlətləri ilə bütün əlaqələri 
kəsir. Digər tərəfdən də biz başa 

düşürük ki, Paşinyan müvəqqəti 
fiqurdur. O, “daxili inqilab” 
fonunda təsadüfən peyda olub. 
Onun sabahı yoxdur. Paşinyan 
öz sözlərinə, hərəkətlərinə, 
Ermənistana cavab vermir. O, 
Ermənistanın rəhbəri deyil”.

Y.Boçarov bildirib ki, Paşinya-
nın fikrincə, faşist əlaltıları guya 
vaxtilə Ermənistanın azadlığı 
üçün mübarizə aparıbmış: “Nikol 
Paşinyan ölkənin rəhbəri olma-
yan müvəqqəti fiqurdur və ilk 
növbədə, prinsip etibarilə onu, 
bu kursu dəstəkləyən millətçilərə 
yarınmaq üçün dəridən-qabıqdan 
çıxmalıdır. Ermənistanın bü-
tün problemi ondadır ki, o, 

hara, kiminlə getdiyini və necə 
edəcəyini bilmir. Paşinyan “bütün 
toylarda oynamağa” çalışır, hara 
çağırsalar, ora da gedir”.

Y.Boçarov əlavə edib ki, Bö-
yük Vətən müharibəsinin yekun-
larını təkrar nəzərdən keçirmək 
son dövrlərdə dünyada problemə 
çevrilib: “Bir çox ölkələrdə, 
xüsusilə də Şərqi Avropada, bəzi 
MDB ölkələrində hakimiyyətdə 
qərbyünömlü kursun olması 
Böyük Vətən müharibəsinin 
yekunlarına yanaşmanın indika-
toruna çevrilib. Burada əsasən 
Rusiya ilə qarşıdurma nəzərə 
çarpır. Bir çox ölkələrdə dünənki 
düşmənlər qəhrəmanlar, dünənki 
qəhrəmanlar isə işğalçılar kimi 
qələmə verilir. Fakt odur ki, 
müharibə, azadlıq müharibəsi 
baş verib, milyonlarla insan 
həlak olub ki, bu gün faşiz-
mi qəhrəmanlaşdıran ölkələr 
azad olsun. Amma bu gün 
qərbyönümlü ideologiya naminə 
ölkələrin kursları, İkinci dünya 
müharibəsinə yanaşma dəyişir”.

İsrailli ekspert Yuri 
Boçarov Ermənistanın 
baş naziri Nikol Paşinya-
nın Qaregin Njde haqqın-
da sözlərini şərh edərkən 
bildirib ki, faşist əlaltıları 
bu günkü Ermənistanın 
qəhrəmanına çevriliblər.


